BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000397 07 K

Novi Travnik, 07. 04.2008.godine

Nakon vijećanja i glasanja dana 07.04.2008.godine vijeće je donijelo, a predsjednik vijeća u prisustvu optuženog i branioca optuženog javno objavio slijedeću

U IME FEDERACIJE BOSNE I HERCEGOVINE !

P R E S U D U
OPTUŽENI:



Grubešić Stjepan, sa ostalim podacima kao u spisu

K R I V   J E

Što je:



Dana 31.07.2007.godine oko 06,50 sati na regionalnoj cesti R-442 Kiseljak-Busovača u mjestu Bukovci općina Busovača upravljajući terenskim motornim vozilom marke „Land-Rover“ tip „Defender“ reg.oznaka 220-M-352 iz pravca Kiseljaka u pravcu Busovače ugrozio javni promet tako što je protivno odredbi člana 57. stav 1. Zakona o osnovama bezbjednosti saobračaja na putevima u BiH u uvjetima mokrog kolovoza i smanjene vidljivosti u desnoj krivini nedovoljne  preglednosti započeo radnju preticanja teretnog motornog vozila – šlepera ispred sebe, a da se predhodno nije uvjerio da takvu radnju može poduzeti na način da ne ometa normalno kretanje vozila koja dolaze iz suprotnog smjera, zbog čega je djelimično prešao na lijevu kolovoznu traku u širni od 1 metra, pri čemu je bio svjestan da zbog takvog njegovog činjenja može nastupiti zabranjena posljedica koja se ogleda u dovođenju u opasnost života ljudi ili imovine večih razmjera, ali je istovremeno olako držao da do takve posljedice neće doći, pa je zbog takvih njegovih propusta na lijevoj saobračajnoj traci ostvario kontakt prednjim lijevim dijelom svog vozila sa prednjim lijevim dijelom putničkog motornog vozila „Zastava“ tip 750 Lc bez registarskih oznaka koje se kretalo iz suprotnog smjera lijevom saobračajnom trakom i kojim je upravljao oštećeni Žilić Đenan, pa je od udara i odbačaja izvan kolovoza pmv. „Zastava“ 750 oštećeni Žilić Đenan zadobio smrtonosne povrede u vidu nagnječenja desnog plučnog krila i sljedstvenog ugušenja zbog zapušenja dušnika i dušnica i natapanjem plučnih mjehurića obilnom količinom krvi od kojih povreda je preminuo na licu mjesta, a suvozač u istom vozilu oštećeni Žilić Kasim teške tjelesne ozljede u vidu prijeloma II – IV-og lijevog rebra sa izljevom krvi i prodorom zraka u lijevu grudnu duplju i razderano-nagnječnu ranu jezika i usne duplje lijevo,
Čime je počinio teško krivično djelo protiv sigurnosti javnog prometa iz člana 336. stav 4. u vezi sa članom 332. stav 3. KZ F BiH,

Pa ga sud na osnovu istog zakonskog propisa, a uz primjenu člana 50. tačka b) i člana 51. stav 1. tačka d) KZ F BiH

O S U Đ U J E

Na kaznu zatvora u trajanju od 6 (šest) mjeseci.

Na osnovu člana 202. stav 1. ZKP F BiH optuženi se obavezuje da nadoknadi troškove krivičnog postupka u iznosu od 785,00 KM (sedamstoosamdesetpet KM), te da na ime paušala plati 100,00 KM (sto KM). 
Na osnovu člana 212. stav 3. ZKP F BiH oštećeni Žilić Ernada i Žilić Kasim sa imovinsko-pravnim zahtjevima u cijelosti se upućuju na parnični postupak.

ZAPISNIČAR

